
Oraintxe entzun dugu irratian: bere-
hala hasiko dira Bilboko Metroaren 
lanak, Eta ibilbideko geltoki batzuren 
izenak aipatu dituzte: hau, eta hori, eta 
bestea... eta «Sabino Arana-Goiri», eta 
«Plaza de España», eta abar 

Eta horixe iruditu zait PNVaren sin-
boloa bera: Arana Goiriren ondoren, 
España. Zergatiz ez elkarren ondoan 
egongo, xiberutarrek dioten bezala, 
«kunpáña hunín»? Autonomia vascon-
gada, Erchancha, Procesión del Rocío, 
Espatadancha, sevillanas, «yo voto en 
bilingüe», abajo ETA, «por la Pilarica 
hacia los bachoquis», abajo los locos de 
HB. Viva la Constitución Española, 
que es decir Gora Euskadi Askatuta... 
Pcro, ¿por qué no, tíos?. 

Horregatik joan da Madrilera lenda-
caria: argi eta garbi jartzeko PNVak, 
Arana-Goiriren ildotik, batera txalo-
tzen dituela Pilarreko birjina. Ejér-
citoa, eta Hispanidade hilezkorra. Ar-
zalluzek hori azaldu dio, eta Ardanzak 
ikasaldi berri bat eman du Madrilen 
Urriaren 12an. 

Egia esan, besterik ere gogorazi di-
gute jelquide agurgarriek: «las armas 
están hechas para matar», adibidez. 
Egia santua, alajainkoa! Baina Ar-
danzak, gainerako korrejidoreekin ba-
tera, umilki agurtu dituen iskiluek ere, 
hil egiten dute. Eta Euskal Herrian hil 
eta hiltzen, hain zuzen. Baina lendaca-
riak ez du hau esan, jakina. Isildu egin 
da. 

Eta beste galdera asko utzi du eran-
tzun gabe. Esate baterako: borroka ar-
matua horren funsgabea eta lotsagarria 
baldin bada (ez dugu besterik entzuten 
usoen prozesio harez geroztik), zer-
gatik dago IRA?. 

Buruquide argituek ez dute gauza 
hauetaz txintik ateratzen. Noski. 

Baina irakurleak ongi daki zeren zer-
bitzutan isiltzen diren. Nork ez daki 
oraindik?. 

TXILLARDEGI 




